
ԱՄՓՈՓԱԹԵՐԹ
«ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐՄԻՆՆԵՐՈՒՄ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
	1.  ՀՀ արդարադատության նախարարություն
	25.09.2023թ.

	
	N /27.0.1/42068-2023

	1. Նախագծի 3-րդ հոդվածի 2-րդ մասով նախատեսվում է «Ազգային անվտանգության մարմիններում ծառայության մասին» օրենքի (այսուհետ` Օրենք) 27-րդ հոդվածի 1-ին մասը լրացնել 9-րդ կետով, որի համաձայն` ծառայողներն զբաղեցրած պաշտոնից ազատվում են` գերության մեջ գտնվելու դեպքում:

Մինչդեռ, Օրենքի 26-րդ հոդվածի 1-ին մասի 5-րդ կետի համաձայն` ազգային անվտանգության մարմինների ծառայողը թողնվում է կադրերի տրամադրության տակ հետևյալ դեպքերում`

5) գերության մեջ գտնվելիս` մինչև ազատվելը:

«Նորմատիվ իրավական ակտերի մասին» օրենքի 13-րդ հոդվածի 8-րդ մասի համաձայն` նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները: Ուստի, վերոնշյալի համատեքստում կարծում ենք Նախագիծը ենթակա է վերանայման:
	Չի ընդունվել

Կադրերի տրամադրության տակ թողնվելն արդեն իսկ ենթադրում է տվյալ պաշտո​նից ազատում: Նշված լրա​ցումը նպատակ է հետա​պնդում առավել հստակ կարգավորումներ նախա​տեսելու գերության մեջ հայտնված զինծառայող​ների վերաբերյալ: Ընդ որում, հարկ է նշել, որ պաշտոնից ազատումը չի ենթադրում ծառայությունից ազատում: Անձը գերության մեջ գտնվե​լիս ազատվում է զբա​ղեց​րած պաշտոնից, վերցվում կադ​րե​րի տրա​մադրու​թյան տակ, շարունա​կելով համարվել ԱԱԾ զինծառայող:

	2. «Նորմատիվ իրավական ակտերի մասին» օրենքի 13-րդ հոդվածի 5-րդ մասի համաձայն` 
«Եթե օրենսդրական ակտով (բացառությամբ Սահմանա​դրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենս​դրա​կան ակտի անցումային դրույթներով սահմանվում են նաև` 

1) օրենսդական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.

2) ենթաօրենսդրական նորմատիվ իրավական ակտի ընդունման նախատեսվող ժամկետը:»:
Հաշվի առնելով մեջբերված դրույթը` առաջարկում ենք Նախագծի անցումային դրույթներում սահմանել ենթա​օրենս​դրական նորմատիվ իրավական ակտի ընդունումը նախատեսվող ժամկետ:
	Ընդունվել է

	2.  ՀՀ Ազգային ժողովի պաշտպանության և անվտանգության հարցերի մշտական հանձաժողով
	16.08.2023թ.

	
	N ԱԺՀ.2/4261-2023

	«Ազգային անվտանգության մարմիններում ծառայության մա​սին» օրենքում փոփոխություններ և լրացումներ կա​տա​րելու մասին» օրենքի նախագիծը ուսունասիրվում է հանձնա​ժո​ղո​վում:

Միաժամանակ տեղեկացնում եմ, որ անհրաժեշտ է նախա​գիծը սահմանված կարգով դնել շրջանառության մեջ, իսկ հանձնաժողովի նկատառուները կներկայացվեն հանձնա​ժո​ղո​վի համապատասխան նիստի ընթացքում:
	Ընդունվել է 

	3. ՀՀ վարչապետի աշխատակազմի  քաղաքացիական ծառայության գրասենյակ
	22.08.2023թ.

	
	N 42/43/28980-2023

	Նախագծով առաջարկվող կարգավորումների վերաբերյալ հայտնում ենք հետևյալը՝

1. Նախագծի 2-րդ հոդվածով առաջարկվում է «Ազգային անվտանգության մարմիններում ծառայության մասին» օրենքի (այսուհետ՝ գործող օրենք) 26-րդ հոդվածի 1-ին մասի 5-րդ կետում կատարել լրացում, որի համաձայն՝ գերության մեջ գտնվող ծառայողներին կադրերի տրամադրության տակ թողնելու ժամկետը սահմանվում է մինչև վերադառնալու օրվան հաջորդող մեկամսյա ժամկետը լրանալը:
Այս առումով գտնում ենք, որ առաջարկվող կարգավորումը անհավասար պայմաններ է ստեղծում գործող օրենքի 26-րդ հոդվածի 1-ին մասի 4-րդ կետով սահմանված անձանց համեմատ, քանի որ գործող օրենքի 26-րդ հոդվածի 1-ին մասի 4-րդ կետի համաձայն՝ ազգային անվտանգության մարմինների ծառայողը թողնվում է կադրերի տրա​մա​դրության տակ մեկ ամսից ավելի անհայտ բացակայելիս` մինչև վերադառնալը կամ օրենքով սահմանված կարգով անհայտ բացակայող կամ մահացած ճանաչվելը։

Ելնելով վերոգրյալից՝ առաջարկում ենք վերանայել Նախագծի 2-րդ հոդվածով առաջարկվող կարգավորումը՝ բացառելով հավասար պայմաններում գտնվող անձանց համար խտրական կարգավորումներ նախատեսելուց:
	Ընդունվել է
Կետը հանվել է: 

	2. Նախագծի 4-րդ հոդվածով նոր խմբագրությամբ շա​րադրվող 28-րդ հոդվածի 3-րդ և 4-րդ մասերով նա​խա​տեսվում է կարգավորել ազգային անվտանգության մարմին​ներում առաջին անգամ պաշտոնի նշանակված ծառայող​ների, մասնագիտական վերապատրաստման պարտադիր դասընթացներ անցնող ծառայողների, ինչպես նաև առաջ​խաղացման կարգով սպայական պաշտոնի նշանակված ծառայողների ատեստավորվում անցնելու ժամկետները: 

Այս առումով հարկ է պարզաբանել՝ արդյոք ազգային անվտանգության մարմիններում ներկայումս պաշտոն զբաղեցնողները կամ զինվորական այլ կոչում ունեցող և ատեստավորման ենթակա ծառայողները ընդգրկված են մաս​նա​​գիտական վերապատրաստման պարտադիր դասըն​թաց​ներ անցնող ծառայողների խմբում, հակառակ պարա​գայում ստացվում է, որ վերջիններիս համար ատես​տա​վորման ժամկետ նախատեսված չէ:
	Ընդունվել է
Նախագծի 4-րդ հոդվածով նոր խմբագրությամբ շա​րա​դր​վող 28-րդ հոդվածի              3-րդ և 6-րդ մասերով սահ​ման​​ված դրույթներն հստա​կեց​վել են: 

	3. Նախագծի 4-րդ հոդվածով նոր խմբագրությամբ շա​րա​դրվող 28-րդ հոդվածի 10-րդ նոր խմբագրությամբ նախագծի 11-րդ մաս և 15-րդ մասերում  «ենթակա է հավելավճար հաշվարկելու» բառերը առաջարկում ենք փո​խարինել «սույն հոդվածի 8-րդ մասի 1-ին կետով սահ​մանված» բառերով, իսկ 11-րդ մասում նոր խմբագրությամբ նախագծի 12-րդ մաս և 16-րդ մասի 1-ին կե​տում «ենթակա չէ հավելավճար հաշվարկելու» բառերը փո​խա​րինել «սույն հոդվածի 8-րդ մասի 2-րդ կետով սահ​մանված» բառերով։
	Չի ընդունվել

Նորմի հստակությունն ապա​​​​​​​հո​վելու համար նպա​տա​կահարմար է հղում կա​տարելու փոխարեն ուղղա​կի​որեն նշել եզրակացության տեսակը` նորմն առավել ըն​կալելի դարձնելու նպա​տա​կով:

	4. Նախագծի 4-րդ հոդվածով նոր խմբագրությամբ շա​րա​դրվող 28-րդ հոդվածի 6-րդ մասի համաձայն՝ արձակուրդում կամ գործուղման մեջ կամ կադրերի տրամադրության տակ գտնվող կամ ժամանակավոր անաշխատունակ կամ պաշտոնավարումը կասեցված ծառայողը ենթակա է ատեստավորման այդ հանգամանքները վերանալուց հետո:

Հաշվի առնելով իրավական որոշակիության սահմանա​դրական սկզբունքի պահանջը՝ անհրաժեշտ է Նախագծով նախատեսել հիշյալ հանգամանքները վերանալուց հետո ծառայողի ատեստավորման անցկացման հստակ ժամկետ:

Հարկ է նկատի ունենալ նաև, որ կադրերի տրամադրության տակ գտնվող ծառայողին ատեստավորելու վերաբերյալ կարգավորումը խնդրահարույց է, քանի որ գործող օրենքի 26-րդ հոդվածի 6-րդ մասի և 47-րդ հոդվածի 1-ին մասի              12-րդ կետի կարգավորումների համաձայն՝ կադրերի տրա​մադրու​թյան տակ գտնվելու սահմանված ժամկետը լրանալուց հետո կամ  կադրերի տրամադրության տակ գտնվելու ժամկետը լրանալուց հետո առաջարկվող պաշտոնին համաձայնություն չտալու դեպքերում ծառայողը ազատվում է ծառայությունից: Տվյալ դեպքում առաջարկում ենք կադրերի տրամադրության տակ գտնվող ծառայողի ատեստավորումը պայմանավորել կադրերի տրամադրու​թյան տակ գտնվելու ժամանակահատ​վածում պաշտոնի նշանակելու հանգամանքով:
	Մասամբ է ընդունվել

Նախագծի 4-րդ հոդվածով նոր խմբագրությամբ շա​րա​դրվող 28-րդ հոդվածի 6-րդ մասում հստակեցվել է ատես​տավորման ժամկետը: Ինչ վերաբերում է կադրերի տրամադրության տակ գտնվող ծառայողներին, ապա նշված ժամա​նակա​հատվածում վերջիններս ատես​տավորվել չեն կարող, քանի որ որևէ պաշտոն չեն զբաղեցնում և ատես​տավո​րում կարող է իրականացվել միայն համապատասխան պաշտոնի նշանակվելու դեպ​քում, այսինքն` կադրերի տրամադրության տակ գտնվե​լու հանգամանքը վե​րանալուց հետո: Իսկ կադ​րերի տամադրության տակ գտն​վելու ժամկետը լրանա​լուց հետո ծառայությունից արձակ​վող անձինք չեն կա​րող ատեստավորվել ծա​ռա​յությունից արձակման փաս​տի ուժով: Նախագծով նա​խա​տեսված ձևակեր​պումն ընտր​վել է դրույթում թվարկ​ված իրավիճակների համար մեկ միասնական կարգա​վորում որդեգրելու և նախա​գիծն անհարկի չծան​րաբեռ​նելու համար:

	5.Նախագծի  4-րդ հոդվածով նոր խմբագրությամբ շարա​դրվող գործող օրենքի 28-րդ հոդվածի 12-րդ մասի համա​ձայն՝ սույն հոդվածով նախատեսված ատեստավորումներն անց​կացվում են պետական լիազոր մարմնի ղեկավարի հրամանով հաստատված ժամանակացույցերին համապա​տաս​խան: 

Այս կապակցությամբ գտնում ենք, որ նախ՝ օրենքով ընթա​ցակարգային նորմի սահմանման անհրաժեշտությունը բացակայում է, բացի այդ, Կառավարության 2023 թվականի ապրիլի 27-ի «Ազգային անվտանգության մարմինների ծառայողների ատեստավորման կարգը սահմանելու մասին» թիվ 647-Ն որոշմամբ սահմանված հավելվածի 9-րդ կետով ար​դեն իսկ նախատեսված է ատեստավորման ժամանակա​ցույցի վերաբերյալ իրավադրույթ։

Հաշվի առնելով վերոգրյալը՝ անհրաժեշտ է Նախագծից հանել նոր խմբագրությամբ շարադրվող գործող օրենքի                28-րդ հոդվածի 12-րդ մասով առաջարկվող կարգավորումը:
	Ընդունվել է
Դրույթը հանվել է: Այնուա​մե​նայնիվ, օրենքի ըն​դու​նումից հետո ատես​տա​վորման կար​գը կխմբագրվի:

	6. Անհրաժեշտ է հստակեցնել Նախագծի  4-րդ հոդվածով նոր խմբագրությամբ շարադրվող գործող օրենքի 28-րդ հոդվածի 13-րդ մասում նշված «այլ պաշտոն» ձևակերպումը՝ հաշվի առնելով, որ հավասարազոր կամ ավելի ցածր պաշտոնների խմբերի համար սահմանված հավելավճարի չափերը տարբեր են:

Բացի այդ, հարկ է նկատի ունենալ, որ 13-րդ մասի 2-րդ նախադասությամբ նախատեսված կարգավորումը չի բխում ատեստավորման արդյունքներով հավելավճար հաշվար​կելու՝ օրենքով սահմանված կարգավորման նպատակից: Նա​խագծի հիմնավորման մեջ ներկայացված տեղեկատ​վությունը նույնպես չի ապահովում բարձր պաշտոնում նշա​նակ​վող ծառայողին նախորդ պաշտոնի ատեստավորման արդյունքներով հավելավճար վճարելու անհրաժեշտությունը: 
	Ընդունվել է
Նորմը հստակեցվել է:

Նշված դրույթում խոսքը գնում է ատես​տավորման ար​​դյունքների, այլ ոչ թե հավելավճարի չափի պահ​պան​ման մասին, հետևա​բար ատեստա​վոր​ման դրա​կան արդյունքի դեպքում այն պահպանվում է, սակայն վճար​վում է նոր պաշտոնի համար սահման​ված չափով հավելավճար (հավասար կամ ցածր): Ստացվում է, որ այլ պաշտոնի նշանակվելու դեպքում, ծառայողը ենթա​կա չի լինելու ատեստա​վոր​ման, իսկ նրա ատեստա​վոր​ման արդյունքները պահ​պան​​վելու են, բացառու​թյամբ առաջխաղացման կար​​​գով սպայական պաշ​տոնի նշանակվելու և ատես​տա​վորման ժամկետը լրա​նա​​լու դեպքերի: Նորմի նպա​​​տակը առաջ​խաղաց​ման կարգով սպա​յական պաշ​​տոնի նշանակ​վելու դեպ​​​​քում ծառայողի վիճակը չվատթարացնելն է` հաշվի առնելով, որ վերջինիս ատես​​տավորման արդյունք​ները կարող են փոփոխվել միայն նոր ատեստավորման արդյունքում հանձնաժողովի կողմից կա​յաց​վող որոշ​մամբ: Համան​ման կար​գա​վո​րումներ են նախատեսված նաև «Ոստի​կա​նությունում ծա​ռա​յության մասին» օրեն​քում, ինչպես նաև «Քրեա​կա​տա​րողական ծառայու​թյան մասին» օրեն​քում, որն ընդունվել է  2023 թվականի հոկտեմբերի 3-ին:

Բացի այդ, վերոնշյալ դրույթ​ները համաձայնեցվել են նաև ՀՀ ֆինանսների նա​խա​​​րա​րու​թյան հետ:

	7. Նախագծի 4-րդ հոդվածով նոր խմբագրությամբ շա​րադրվող գործող օրենքի 28-րդ հոդվածի 15-րդ մասով առաջարկվող կարգավորման վերաբերյալ հայտնում ենք, որ կադրերի տրամադրության տակ գտնվելու ժամանա​կա​հատվածում ծառայողի իրավունքը վերականգնվում է, եթե նշանակվում է հավասարազոր պաշտոնի, սակայն ծառա​յողին կարող է առաջարկվել նաև նախկինում զբաղեցրած պաշտոնից ավելի ցածր կամ ավելի բարձր պաշտոն, իսկ տվյալ դեպքում ծառայողը հավելավճար հաշվարկելու նպա​տակով ատեստավորվել է նախկինում զբաղեցրած պաշտոնի համար, ուստի առաջարկում ենք կադրերի տրա​մադրության տակ գտնվող ծառայողի համար ատեստա​վորում նախատեսել նախկինում զբաղեցրած պաշտոնից  ավելի ցածր կամ ավելի բարձր պաշտոնի նշանակվելու դեպ​քում:
	Մասամբ է ընդունվել
Տվյալ դեպքում գործելու է ատեստավորման ար​դյունք​ների պահպանվելու և հա​վելավճար հաշվարկելու ընդ​հա​նուր կանոնը: Ավելի բարձր պաշտոնի նշանակ​վելու դեպքում ծառայողը են​թա​կա է ատեստավոր​ման: Եթե ատեստավորման ժամ​կե​տը չի լրացել, անձը չի ատեստավորվելու, բացա​ռու​​թյամբ առաջխաղացման կարգով պաշտոնի նշա​նակ​վելու դեպքի: Իսկ ցածր պաշտոնի նշանակվելու դեպ​​քում կգործեն 28-րդ հոդ​վածի 13-րդ մասով նա​խա​տեսվող իրավակար​գա​վո​րումները, որոնք առա​ջար​կի հիման վրա հստա​կեցվել են՝ տարա​բնույթ մեկնաբա​նություն​ներից խու​սափելու նպատա​կով: Միա​ժա​մա​նակ, համա​նման կար​գա​​վորում​ներ են նախատես​ված նաև «Ոստի​կա​նությու​նում ծա​ռա​յու​թյան մասին» և «Քրեա​կա​տարո​ղական ծա​ռա​​յու​թյան մա​սին» օրեն​քներում:

	8. Նախագծի 4-րդ հոդվածով նոր խմբագրությամբ շա​րադրվող գործող օրենքի 28-րդ հոդվածի 16-րդ մասի 2-րդ կե​տի համաձայն՝ համապատասխան պաշտոնում ատես​տավորված և տվյալ պաշտոնի խմբի համար սահմանված չափով հավելավճար ստացող ծառայողների համար հաշվարկված հավելավճարի վճարումը դադարում է բարձրագույն խմբի պաշտոնի նշանակվելիս:

Այս կապակցությամբ հարկ է նկատի ունենալ, որ Նա​խա​գծով ազգային անվտանգության մարմինների ծա​ռա​յող​ների բարձրագույն խմբի պաշտոններ զբաղեցնող ծառայողների ատեստավորման վերաբերյալ որևէ իրավական կար​գա​վորում նախատեսված չէ, մինչդեռ գործող օրենքի 28-րդ հոդվածի 8-րդ մասի համաձայն՝ ատեստավորման ենթակա չեն ազգային անվտանգության մարմինների ծառայողների բարձրագույն խմբի պաշտոններ զբաղեցնող ծառայողները:
	Ընդունվել է

	9. Նախագծի 4-րդ հոդվածով նոր խմբագրությամբ շա​րադրվող գործող օրենքի 28-րդ հոդվածի 19-րդ մասում նոր խմբագրությամբ նախագծի 18-րդ մաս նշված «Հավելավճար հաշվարկելու իրավունք ձեռք չբերելու կամ հավելավճարի վճարումը դադարելու դեպքերում ծառայողների համար հաշվարկվում են «Պետական պաշ​տոն​ներ և պետական ծառայության պաշտոններ զբաղեցնող անձանց վարձատրության մասին» Հայաստանի Հանրա​պե​տության օրենքի 32-րդ հոդվածի 6-րդ մասով սահմանված լրավճարը և զինվորական ծառայության պաշտոն զբաղեց​նող​ների համար նախատեսված հավելումները:» Կարգա​վորման վերաբերյալ հայտնում ենք, որ հաշվի առնելով «Պետական պաշտոններ և պետական ծառայության պաշ​տոն​ներ զբաղեցնող անձանց վարձատրության մասին» օրեն​քի 32-րդ հոդվածի 6-րդ մասով սահմանված լրավճարների մարող բնույթը՝ առաջարկում ենք սահմանել, որ լրա​վճար​ները հաշվարկվում են, եթե կառավարության որոշ​մամբ այդ պաշտոնի համար լրավճար նախատեսված է:
	Ընդունվել է 

	4. ՀՀ ֆինանսների նախա​րա​րություն


	28.08.2023թ.

	
	N 01/11-4/17065-2023

	1.Նախագծի 6-րդ հոդվածով նախատեսվում է «Ազգային անվտան​գության ծառայության մասին» օրենքի 45-րդ հոդ​վածի 3-րդ մասը շարադրել նոր խմբագրությամբ, որի հա​մա​ձայն՝ սովորելու կամ վերապատրաստվելու համար պետության կատարած ծախսերի փոխհատուցման կարգը և չափերը սահմանվում են պետական լիազոր մարմնի ղեկա​վարի հրամանով։ 
Այս կապակցությամբ նախագծին կից ներկայացված հիմնա​վորմամբ նշվում է, որ օրինականության սահմանադրական սկզբունքի ապահովման նպատակով նախագծով առաջարկ​վում է սահմանել հստակ լիազորող նորմ` ծախսերի փոխհա​տուցման կարգը և չափերը սահմանելու լիազորությունը վերապահելով լիազոր մարմնի ղեկավարին:

Հարկ ենք համարում նշել, որ նմանօրինակ հարաբերու​թյուն​ներն այլ ծառայությունների մասով սահմանվում են ՀՀ կա​ռավարության կողմից, օրինակ, «Ոստիկանությունում ծա​ռա​յության մասին» ՀՀ օրենքի 40-րդ հոդվածի 3-րդ մասով սահմանվում է, որ ուսման կամ վերապատրաստման համար պետության կատարած ծախսերի փոխհատուցման կարգը և չափը սահմանում է Կառավարությունը: 

Սկզբունքորեն դեմ չլինելով նաև Նախագծով առաջարկվող կարգավորման տարբերակին, այնուամենայնիվ, գտնում ենք, որ հստակեցման կարիք ունի քննարկվող հարաբերու​թյունների կարգավորման համար լիազոր մարմնի ղեկավա​րին, այլ ոչ թե Կառավարությանը լիազորելու հանգամանքը։
	Ընդունվել է

Նպատակահարմար է  սո​վո​​​րելու կամ վերապատ​րաստ​​վելու համար պետու​թյան կա​տարած ծախսերի փոխ​հա​​տուց​ման կարգը և չա​փե​րը սահմանող նորմը նա​խա​տեսել լիազոր մարմ​նի հրա​մանով` հաշվի առնե​լով ազգային անվտան​գության մար​մինների գոր​ծու​նեու​թյան առանձ​նա​հատ​​​կությունները:

	2. Բացի այդ, Նախագծով նախատեսվում է, որ առաջ​խա​ղաց​ման կարգով սպայական պաշտոնի նշանակված ծա​ռա​յող​ներն ատեստավորվում են պաշտոնի նշանակվելու օր​վա​նից հետո՝ ոչ շուտ, քան 3 և ոչ ուշ, քան 6 ամսվա ընթաց​քում, և մինչև նոր պաշտոնում ատեստավորվելը շարունա​կում են ստանալ նախորդ պաշտոնի համար հաշվարկված հավելավճարը, իսկ բարձր պաշտոնի պարտականություն​ների ժամանակավոր կատարման ընթացքում ատեստավոր​ված ծառայողին առաջխաղացման կարգով տվյալ պաշտո​նին նշանակելու դեպքում նրա ատեստավորման արդյունք​նե​րը պահպանվում են: 

Միաժամանակ, Նախագծի անցումային դրույթներով նախա​տեսվում է, որ վերոգրյալ իրավակարգավորումների մասով օրենքի գործողությունը տարածվում է նաև մինչև օրենքն ուժի մեջ մտնելը պաշտոնի նշանակված, ինչպես նաև ատես​​տավորում անցած զինծառայողների վրա: 

Ելնելով վերոգրյալից՝ հայտնում ենք, որ Նախագծի ընդու​նումը կարող է հանգեցնել ՀՀ պետական բյուջեից լրացուցիչ միջոցների հատկացման անհրաժեշտության, որի չափը հնարավոր չէ գնահատել համապատասխան տեղեկատվու​թյան բացակայությամբ պայմանավորված:
	Ընդունվել է
Անցումային դրույթի հիմնա​կան նպատակը եղել է առան​​ձին դեպքերի համար նախա​տես​ված ատեստա​վոր​​ման ժամ​կետների հե​տա​​դար​ձու​թյունն ապա​հո​վե​լը, միաժա​մա​նակ, քննարկ​վող կարգա​վորման ար​դյունքում առաջա​ցող հնա​րա​վոր ծախսերի հաշ​վարկը չի կարող ներկա​յաց​վել, քա​նի որ հնարավոր չէ կան​խատեսել կոնկրետ տար​​վա ըն​թացքում առաջ​խա​ղաց​ման կարգով պաշ​տոնի նշա​նակման դեպքերի քա​նակը:

	5. ՀՀ պաշտպանության նախա​րա​րություն


	29.08.2023թ.

	
	N ՊՆ/510/5310-2023

	Առաջարկում ենք նախագծի 1-ին հոդվածով օրենքի 14-րդ հոդ​​վածի 1-ին մասում լրացվող «ազատվել է պարտադիր զին​​վորական ծառայությունից» բառերից հետո լրացնել «և չու​նի օրենքով սահմանված վերափորձաքննություն անց​նե​լու պարտականություն» բառերը: 
	Ընդունվել է



	6. ՀՀ պետական պահպանության ծառայություն

	17.08.2023թ.

	
	N 19/1594

	Դիտողություններ և առաջարկություններ չունի:
	

	7. ՀՀ վարչապետի աշխատակազմի պետաիրավական վարչություն
	17.10.2023թ.

	
	N 02/10.39/35850-2023

	1. Նախագծով սահմանվում է, որ ատեստավորվող ծառա​յողն իրավունք ունի բողոքարկելու ատեստավորման ար​դյունք​ները և կայացված եզրակացությունը վերադասու​թյան կարգով՝ դրանց ծանոթանալու օրվանից հետո՝ ոչ ուշ, քան հինգ աշխատանքային օրվա ընթացքում, կամ դատական կարգով: Տրված ձևակերպումից ստացվում է, որ հանձնա​ժողով​ների կողմից կայացված եզրակացությունները վերջ​նա​կան են լինելու, ինչը, մեր գնահատմամբ, համադրելի չէ հանձնաժողովների կարգավիճակի հետ: Միաժամանակ, պարզ չէ, թե ով է համարվելու հանձնաժողովի վերադաս: 
	Ընդունվել է
Վերադասության կարգով բողոքարկման փոխարեն սահմանվել է, որ բողոքարկումն իրականացվելու է ԱԱԾ լիազոր մարմնի ղեկավարին:

	2. Նախագծով սահմանվում է, որ ատեստավորումն անց​կաց​վում է ատեստավորման կարգը սահմանող Կառա​վա​րության որոշմամբ նախատեսված հանձնաժողովների կող​​մից: Մինչդեռ, նախագծային նման կարգավորման պայ​ման​ներում ի վերջո պարզ չէ, թե դրանք ում կողմից են ստեղծվելու և, թե ինչ ծավալի իրավասություն է ենթադրում Կառավարության կողմից որոշմամբ հանձնաժողովներ «նախատեսելը»:
	Ընդունվել է

Դրույթը խմբագրվել է:

	3. Նախագծով սահմանվում է, որ համապատասխան կառուցվածքային ստորաբաժանման գործունեության և գործառույթների առանձնահատկություններով պայմա​նա​վոր​ված՝ պետական լիազոր մարմնի ղեկավարի հրա​մանով կարող են սահմանվել ատեստավորման անցկաց​ման գործընթացի առանձնահատկություններ: Մինչդեռ, գտնում ենք, որ անհրաժեշտ է հստակեցնել, թե մասնա​վորապես ինչ բնույթի գործունեություն իրականաց​նող կամ գործառույթներ ունեցող ստորաբաժա​նումների մասով կարող են սահմանվել նշված առանձնա​հատ​կությունները՝ գործնականում ատեստավոր​ման իրա​կա​նացման ընդհա-նուր կարգից տարբերվող անսահման առանձնա​հատ​կություններ սահմանելու հնարավորությունը բացառելու նպատակով: 
	Ընդունվել է
Կարգավորումը խմբագրվել է:

	4. Ուշադրություն ենք հրավիրում այն հանգամանքին, որ Սահմանադրական դատարանի 2023 թվականի ապրիլի 11-ի թիվ ՍԴՈ-1683 որոշմամբ հակասահմանադրական է ճա​նաչվել նաև «Արհեստակցական միությունների մասին»                  ՀՀ օրենքի համապատասխան դրույթը՝ այդ թվում նաև Ազգային անվտանգության ծառայողների համար արհես​տակ​ցական կազմակերպության մասնակից լինելու բացար​ձակ արգելք սահմանող մասով: Հետևաբար, մեր գնահատ​մամբ, առնվազն այս մասով հիշյալ օրենքում նույնպես առկա է փոփոխություններ կատարելու անհրաժեշտություն, իսկ այդպիսիք չնախաձեռնելը հիմնավորման կարիք ունի:  
	Ընդունվել է
Առաջարկն ընդունելի է, սա​կայն նախագիծը կշրջա​նառ​վի առանձին ընթացա​կար​գով:

	8. ՀՀ վարչապետի աշխատակազմի իրավաբանական վարչություն
	17.08.2023թ.

	
	N 19/1594

	1. ««Ազգային անվտանգության մարմիններում ծառայության մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 4-րդ հոդվածով նոր խմբագրությամբ շարադրվող 28-րդ հոդվածի 17-րդ մասով սահմանվում է, որ համապատասխան կառուցվածքային ստորաբաժանման գործունեության և գործառույթների առանձնահատ​կություն​ներով պայմանավորված՝ պետական լիազոր մարմնի ղեկա​վարի հրամանով կարող են սահմանվել ատեստավորման անցկացման գործընթացի առանձնահատկություններ: Այսպիսով, նկատի ունենալով իրավական որոշակիության սկզբունքը, հստակեցման կարիք ունի, թե ինչ բնույթի առանձնահատկությունների մասին է խոսքը և այդ պարա​գայում միայն հնարավոր կլինի գնահատել առաջարկվող կարգավորման անհրաժեշտությունը:
	Ընդունվել է


	2. Նախագծի 4-րդ հոդվածով նոր խմբագրությամբ շարադրվող 28-րդ հոդվածի 18-րդ մասի համաձայն՝ հավելավճարի հաշվարկման կարգը սահմանվում է պետական լիազոր մարմնի ղեկավարի հրամանով: Սակայն, պարզաբանման կարիք ունի հավելավճարի հաշվարկման կարգը պետական լիազոր մարմնի, այսինքն՝ ազգային անվտանգության ծառայության ղեկավարի կողմից սահմանելը՝ նկատի ունենալով, որ «Հատուկ պետական պաշտպանության ենթակա անձանց անվտանգության ապահովման մասին» օրենքի հա​մա​նման հարաբերություն​ներ կարգավորող 17.1-ին հոդվածի 13-րդ մասով սահ​ման​ված է, որ (…) հավելավճարի հաշվարկ​ման կարգը և հաշ​վարկ​ված հավելավճարի վճարումը դադա​րեց​նելու հիմքերը սահմանվում են վարչապետի որոշմամբ: 

Բացի այդ, պարզաբանման կարիք ունի՝ արդյո՞ք ազգային անվտանգության ծառայության ղեկավարի կողմից սահ​ման​վելիք իրավական ակտը պարունակելու է նորմա​տիվ բնույթի կարգավորումներ, թե՞ ոչ՝ նկատի ունենալով, որ վերջինս Սահմանադրության 6-րդ հոդվածի 2-րդ մասի համաձայն՝ նորմատիվ իրավական ակտ ընդունելու իրավա​սու​թյուն չունի (տես նաև՝ ՎԴ/4680/05/19 վարչական գործով Վճռաբեկ դատարանի որոշումը):  

Սույն դիտողությունը վերաբերում է նաև Նախագծի 6-րդ հոդվածի 2-րդ մասին:
	Ընդունվել է
Նշված դրույթն առկա է նաև գործող օրենքում: Իսկ հա​վե​լավճար հաշվարկելու կար​գը սահմանված է ներ​քին իրավական ակտով, որն էլ համապատասխանում է Սահ​մանադրության 6-րդ հոդ​​վածի 2-րդ մասի պա​հան​ջին: Նույնը վերաբերում է նաև Նախագծի 6-րդ հոդ​վածի 2-րդ մասին:

	3. Նախագծի 7-րդ հոդվածի 2-րդ մասի համաձայն՝ սույն օրենքի 4-րդ հոդվածի գործողությունը տարածվում է նաև մինչև սույն օրենքն ուժի մեջ մտնելը պաշտոնի նշանակված, ինչպես նաև ատեստավորում անցած զինծառայողների վրա: Սակայն, հարկ ենք համարում նշել, որ Նախագծով, օրինակ, առաջին անգամ պաշտոնի նշանակված ծառայողների կողմից ատեստավորմանը մասնակցելու համար դիմելու ժամկետն ավելի ուշ է սահմանվում, քան դա սահմանված է «Ազգային անվտանգության մարմիններում ծառայության մասին» օրենքի գործող 28-րդ հոդվածի 4-րդ մասով: Այսինքն՝ Նախագծի 7-րդ հոդվածի 2-րդ մասով նախատես​վում է հետադարձ ուժ տալ անձի իրավական վիճակը վատթարացնող դրույթին, ինչն անընդունելի է Սահմանա​դրության 73-րդ հոդվածի 1-ին մասի տեսանկյունից, որի համաձայն՝ անձի իրավական վիճակը վատթարացնող օրենք​ները և այլ իրավական ակտերը հետադարձ ուժ չու​նեն:
Սույն դիտողությունը վերաբերում է նաև Նախագծի 7-րդ հոդվածի 3-րդ մասին:
	Ընդունվել է


	4. Նախագծի ընդունման դեպքում անհրաժեշտություն է առաջանալու դրանից բխող փոփոխություններ կատարել նաև համապատասխան ենթաօրենսդրական նորմատիվ իրավական ակտում, մինչդեռ Նախագծի 7-րդ հոդվածով սահ​ման​վող անցումային դրույթներում առկա չէ կարգա​վորում ենթաօրենսդրական նորմատիվ իրավական ակտի և դրա ընդունման նախատեսվող ժամկետի մասին, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 5-րդ մասին:
	Ընդունվել է 

	9. ՀՀ վարչապետի աշխատակազմի սոցիալական հարցերի վարչություն
	17.08.2023թ.

	
	N 19/1594

	«Ազգային անվտանգության մարմիններում ծառայության մա​սին» օրենքում փոփոխություններ և լրացումներ կատա​րե​լու մասին» օրենքի նախագծի (այսուհետ՝ նախագիծ) վերա​բեր​յալ հայտնում ենք հետևյալը.
1. Համաձայն նախագծի 2-րդ հոդվածի՝ «Ազգային ան​վտան​​գության մարմիններում ծառայության մասին» օրենքի (այսո​ւ​հետ՝ Օրենք) 27-րդ հոդվածի 1-ին մասը լրացվում է նոր 9-րդ կետով, ըստ որի ծառայողները զբաղեցրած պաշ​տոնից ազատվում են գերության մեջ գտնվելու դեպքում։ Նշված կարգավորման ընդունման դեպքում գերության մեջ գտնվող անձի ընտանիքը հնարավոր է հայտնվի ծանր սոցիալական վիճակում, ինչը խնդրահարույց է: Հարկ է նկատի ունենալ նաև այն, որ Կառավարությունը 2020 թվականի ռազմական գործողությունների ժամանակ գերության մեջ հայտնված զինծառայողների ընտանիքների համար նախատեսել է ամսական դրամական աջակցության ծրագիր՝ կարևորելով գերության մեջ գտնվող անձանց ընտանիքներին ֆինան​սական աջակցությունը:
	Չի ընդունվել 
Դրույթի նպատակն է կադ​րերի տրամադրության տակ թող​նելու հիմքերը համապա​տաս​խանեցնել պաշտոնից ազատ​ման հիմքերին: Միա​ժա​մանակ, անհրաժեշտ է նկա​տի ունենալ, որ պաշ​տո​նից ազատումը չի ենթա​դրում ծառայությունից ար​ձա​կում, որի հիմքերը նախատեսված են օրենքի 47-րդ հոդվածում: 

	2. Համաձայն նախագծի 4-րդ հոդվածի՝ Օրենքի նոր խմբագրությամբ շարադրվող 28-րդ հոդվածի 6-րդ կետով նախատեսվում է, որ ատեստավորման ենթակա և արձա​կուրդում կամ գործուղման մեջ կամ կադրերի տրամա​դրության տակ գտնվող կամ ուսման (վերապատրաստման) ուղարկված կամ ժամանակավոր անաշխատունակ կամ պաշտոնավարումը կասեցված ծառայողն ատեստավորվում է ոչ շուտ, քան այդ հանգամանքները վերանալուց երկու ամիս հետո: Լրացուցիչ պարզաբանման կարիք ունի վերոնշյալ ժամկետի ընտրությունը, հաշվի առնելով նույն հոդվածի               5-րդ կետով նախատեսվող համանման դեպքի համար նախատեսվող մեկ այլ ժամկետը։
	Ընդունվել է
Առաջարկի հիման վրա կե​տը խմբագրվել է:

	3. Ըստ նախագծի 6-րդ հոդվածի՝ Օրենքի 45-րդ հոդվածի               1-ին մասը լրացվում է նոր 3-րդ կետով, որի համաձայն՝ ուսումնական հաստատություն սովորելու կամ վերապատ​րաստ​վելու գործուղված ծառայողը պարտավոր է փոխհա​տուցել իր սովորելու կամ վերապատրաստվելու համար պետության կատարած ծախսերը, եթե նա ծառայությունից արձակվել է օրենքի 47-րդ հոդվածի 1-ին մասի 11-րդ կետով նախատեսված հիմքով, բացառությամբ ընտանեկան հան​գա​մանքներով պայմանավորված, եթե նշված հանգա​մանքները հիմնավորվում են անհրաժեշտ փաստաթղթերով և պետական լիազոր մարմնի ղեկավարի կողմից գնահատվում որպես ծառայությունը շարունակելու համար խոչընդոտ: Լրացուցիչ պարզաբանման կարիք ունի, թե ինչ մեխանիզմներ կամ մեթոդներ են կիրառվելու յուրաքանչյուր առանձին հանգամանքը պետական լիազոր մարմնի ղեկավարի կողմից գնահատվելու համար, ինչպես է լիազոր մարմնի ղեկավարի մոտ ձևավորվելու համոզմունքը՝ բացի ներկայացված փաստաթղթերի  ուսումնասի​րությունից, որ որևէ հանգամանք բավարար կամ ոչ բավարար կերպով հիմնավորված է։
	Ընդունվել է

Հաշվի առնելով, որ ընտա​նեկան հանգամանքները կա​​րող են բազմազան և բազմաբնույթ լինել, ուստի հնարավոր չէ հստակ սահ​մանել դրանց գնահատման չափորոշիչները: Վերջնա​կան դիրքորոշումը ձևա​վոր​վում է նշված հանգա​մանքերի համակողմանի ուսում​նասիրության և դրանց առկայությամբ յուրա​քանչ​յուր առանձին դեպքում ծա​ռա​յությունը շարունակելու անհնա​րինության գնահատ​ման հիման վրա: Նշված կարգավորումը նպատակ ունի բացառելու պետության կող​մից կատարված ծախ​սերը փոխհատուցելուց ա​ռանց հիմնավոր պատճառ​ների խուսափելու հնարավոր դեպքերը:

	10. ՀՀ վարչապետի աշխատակազմի քաղաքացիական ծառայության գրասենյակ
	17.08.2023թ.

	
	N 19/1594

	Նախագծի վերաբերյալ Վարչապետի աշխատակազմի քաղաքացիական ծառայության գրասենյակի 2023 թվա​կանի օգոստոսի 22-ի թիվ 42/43/28980-2023  գրությամբ ներկայացված առաջարկությունների մեծ մասը ընդունվել է և Նախագիծը լրամշակվել է: Չընդունված առաջար​կությունների վերաբերյալ Նախագծին կից ներկայացված ամփոփաթերթում նշված դիտարկումները չեն հիմնավորում Նախագծով առաջարկվող փոփոխությունների անհրաժեշ​տությունն ու հիմնավորվածությունը, ուստի Վարչապետի աշխատակազմի քաղաքացիական ծառայության գրասեն​յակը մեկ անգամ ևս վերահաստատում է 2023 թվականի օգոստոսի 22-ին թիվ 42/43/28980-2023  գրությամբ ներկայացրած դիրքորոշումը։ Մասնավորապես՝
1.  Հաշվի առնելով իրավական որոշակիության սահ​մա​նա​​դրական սկզբունքի պահանջները՝ առաջարկում ենք Նախագծի 4-րդ հոդվածով նոր խմբագրությամբ շա​րադրվող գործող օրենքի 28-րդ հոդվածի 12-րդ մասում ժամկետ նախատեսել։
	Չի ընդունվել
Նշված դրույթի նպատակն է ամրագել ատեստավորումը չանցած ծառայողի` յուրա​քանչյուր տարին մեկ անգամ նոր ատեստավորում ան​ցնե​լու համար դիմելու իրա​վուն​քը: Կառավարության 2023 թվա​կանի ապրիլի 27-ի                   N 647-Ն որոշման համա​ձայն` ատեստավորումները կազ​մակերպվում են ԱԱԾ տնօրենի կողմից հաս​տատ​ված ժամանակացույցներին հա​մապատասխան, հետևա​բար օրենքում ժամկետ նա​խա​տեսելը իրատեսական չէ:

	2. Անհրաժեշտ է հստակեցնել Նախագծի  4-րդ հոդվա​ծով նոր խմբագրությամբ շարադրվող գործող օրենքի 28-րդ հոդվածի 13-րդ մասում նշված «այլ պաշտոն» ձևակերպումը՝ հաշվի առնելով, որ հավասարազոր կամ ավելի ցածր պաշ​տոն​ների խմբերի համար սահմանված հավելավճարի չա​փերը տարբեր են: 

Բացի այդ, հարկ է նկատի ունենալ, որ 13-րդ մասի 2-րդ նախադասությամբ նախատեսված կարգավորումը չի բխում ատեստավորման արդյունքներով հավելավճար հաշվար​կելու՝ օրենքով սահմանված կարգավորման նպատակից: Նա​խագծի հիմնավորման մեջ ներկայացված տեղեկատ​վությունը նույնպես չի ապահովում բարձր պաշտոնում նշանակ​վող ծառայողին նախորդ պաշտոնի ատեստավոր​ման արդյունքներով հավելավճար վճարելու անհրաժեշ​տությունը:
	Ընդունվել է

Նորմը հստակեցվել է:

Նշված դրույթում խոսքը գնում է ատես​տավորման ար​դյունքների, այլ ոչ թե հավելավճարի չափի պահ​պան​ման մասին, հետևա​բար ատեստա​վոր​ման դրա​կան արդյունքի դեպքում այն պահպանվում է, սակայն վճարվում է նոր պաշտոնի համար սահման​ված չափով հավելավճար (հավասար կամ ցածր): Ստացվում է, որ այլ պաշտոնի նշանակվելու դեպքում, ծառայողը ենթա​կա չի լինելու ատեստա​վոր​ման, իսկ նրա ատեստա​վոր​ման արդյունքները պահ​պան​վելու են, բացառու​թյամբ առաջխաղացման կար​​գով սպայական պաշ​տոնի նշանակվելու և ատես​տա​վորման ժամկետը լրա​նա​​լու դեպքերի: Նորմի նպա​​տակը առաջ​խաղաց​ման կարգով սպա​յական պաշ​​տոնի նշանակ​վելու դեպ​​​​քում ծառայողի վիճակը չվատթարացնելն է` հաշվի առնելով, որ վերջինիս ատես​​տավորման արդյունք​ները կարող են փոփոխվել միայն նոր ատեստավորման արդյունքում հանձնաժողովի կողմից կա​յաց​վող որոշ​մամբ: Համան​ման կարգա​վորումներ են նախատեսված նաև «Ոստի​կա​նությունում ծա​ռայության մասին» օրեն​քում, ինչպես նաև «Քրեա​կա​տարողական ծառա​յու​թյան մասին» օրեն​քում, որն ընդունվել է  2023 թվականի հոկտեմբերի 3-ին:

	3. Նախագծի 4-րդ հոդվածով նոր խմբագրությամբ շա​րադրվող գործող օրենքի 28-րդ հոդվածի 15-րդ մասով առաջարկվող կարգավորման վերաբերյալ հայտնում ենք, որ կադրերի տրամադրության տակ գտնվելու ժամանակահատ​վածում ծառայողի իրավունքը վերականգնվում է, եթե նշա​նակվում է հավասարազոր պաշտոնի, սակայն ծառայողին կարող է առաջարկվել նաև նախկինում զբաղեցրած պաշ​տոնից ավելի ցածր կամ ավելի բարձր պաշտոն, իսկ տվյալ դեպքում ծառայողը հավելավճար հաշվարկելու նպատակով ատեստավորվել է նախկինում զբաղեցրած պաշտոնի համար, ուստի առաջարկում ենք կադրերի տրամադրության տակ գտնվող ծառայողի համար ատեստավորում նախա​տեսել նախկինում զբաղեցրած պաշտոնից  ավելի ցածր կամ ավելի բարձր պաշտոնի նշանակվելու դեպքում: 

Բացի այդ, առաջարկում ենք Նախագծի 4-րդ հոդվածով նոր խմբագրությամբ շարադրվող գործող օրենքի 28-րդ հոդ​վածի 15-րդ մասում տարանջատել հղիության և ծննդա​բե​րության կամ մինչև երեք տարեկան երեխայի խնամքի արձակուրդի կամ պաշտոնավարումը կասեցնելու դեպքերը կադրերի տրամադրության տակ թողնվելու դեպքից, քանի որ առաջին դեպքում ծառայողը վերադառնում է նախկին աշխատանքին, իսկ կադրերի տրամադրության տակ թողնելու դեպքում կարող է իրավունքը վերականգնվել, եթե նշանակվում է հավասարազոր պաշտոնի և այդ ժամկետը չի գերազանցում երեք տարին:
	Մասամբ է ընդունվել

Տվյալ դեպքում գործելու է ատեստավորման ար​դյունք​ների պահպանվելու և հա​վելավճար հաշվարկելու ընդ​հա​նուր կանոնը: Ավելի բարձր պաշտոնի նշանակ​վելու դեպքում ծառայողը ենթակա է ատեստավոր​ման: Եթե ատեստավորման ժամկետը չի լրացել, անձը չի ատեստավորվելու, բացա​ռու​թյամբ առաջխաղացման կարգով պաշտոնի նշա​նակ​վելու դեպքի: Իսկ ցածր պաշտոնի նշանակվելու դեպ​քում կգործեն 28-րդ հոդվածի 13-րդ մասով նախատեսվող իրավակար​գա​վորումները, որոնք առա​ջար​կի հիման վրա հստա​կեցվել են՝ տարա​բնույթ մեկնաբա​նություն​ներից խուսափելու նպատա​կով: Միաժամանակ, համանման կարգա​վորում​ներ են նախա​տեսված նաև «Ոստի​կա​նու​թյունում ծա​ռա​յու​թյան մա​սին» և «Քրեա​կատարո​ղական ծառա​յու​թյան մա​սին» օրեն​քներում:

	4. Նախագծի 4-րդ հոդվածով նոր խմբագրությամբ շա​րադրվող գործող օրենքի 28-րդ հոդվածի 16-րդ մասի 2-րդ կետի համաձայն՝ համապատասխան պաշտոնում ատես​տավորված և տվյալ պաշտոնի խմբի համար սահմանված չափով հավելավճար ստացող ծառայողների համար հաշվարկված հավելավճարի վճարումը դադարում է բարձրագույն խմբի պաշտոնի նշանակվելիս:
Այս կապակցությամբ հարկ է նկատի ունենալ, որ Նա​խագծով ազգային անվտանգության մարմինների ծառա​յողների բարձրագույն խմբի պաշտոններ զբաղեցնող ծառա​յողների ատեստավորման վերաբերյալ որևէ իրավական կարգավորում նախատեսված չէ, մինչդեռ գործող օրենքի 28-րդ հոդվածի 8-րդ մասի համաձայն՝ ատեստավորման ենթակա չեն ազգային անվտանգության մարմինների ծառայողների բարձրագույն խմբի պաշտոններ զբաղեցնող ծառայողները:

Հաշվի առնելով վերոգրյալը և իրավական որոշակիության սահմանադրական սկզբունքի պահանջները՝ անհրաժեշտ է նախագծով սահմանել, որ բարձ​րա​գույն խմբի պաշտոն զբաղեց​նող ծառայող​ները ենթակա չեն ատես​տավոր​ման:
	Ընդունվել է


	5. Նախագծի 4-րդ հոդվածով նոր խմբագրությամբ շարադրվող գործող օրենքի 28-րդ հոդվածի 19-րդ մասում նշված «Հավելավճար հաշվարկելու իրավունք ձեռք չբերելու կամ հավելավճարի վճարումը դադարելու դեպքերում ծառայողների համար հաշվարկվում են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» Հայաստանի Հանրապետության օրենքի 32-րդ հոդվածի 6-րդ մասով սահմանված լրավճարը և զինվորական ծառայության պաշտոն զբաղեցնողների համար նախատեսված հավե​լումները:» կարգավորման վերաբերյալ հայտնում ենք, որ հաշ​վի առնելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 32-րդ հոդվածի 6-րդ մասով սահմանված լրավճարների մարող բնույթը՝ առաջարկում ենք սահմանել, որ լրավճարները հաշվարկվում են, եթե կառավարության որոշմամբ այդ պաշտոնի համար լրավճար նախատեսված է:
	Ընդունվել է



